2нче класста уку дәресенә план
“Ява карлар, яңа карлар”       Р.Миңнуллин.

Максат.1.Кыш фасылларында табигатьнең гүзәллеге, шигъри әсәрләрдә чагылышын төсмерли белергә өйрәтү.

2. Сәнгатьле уку күнекмәләрен ныгыту өстендә эшләүне дәвам итү.
3. Сәламәт яшәү күнекмәсе булдыру хакында аңлатма бирү.

Җиһазлау. Уку дәреслеге 100 бит,Р. Миңнуллин рәсеме, авторның китаплары, табышмаклар китабы 44 бит,” Сабантуй” газетасы 3.03. 2001 ел.

Дәрес барышы.

1. Укучыларны дәрескә оештырып, уңай психологик халәт булдыру, дәреснең максаты белән таныштыру.

2. Белемнәрне тигезләү.

1) Табышмак әйтеп, узган дәрес тематикасы искә төшерү.

а) өй эшләрен тикшерү;

в)- Бабай килгән сагынып,

  ак чикмәнен ябынып.

-Кара сыерым ятып калды,

Ак киезем ябып алды. (кыш килү) 
3)Яңа материал өстендә эшләү. Кереш әңгәмә.

- әйе балалар, без буген дә елның шушы фасылы турында сөйләшүебезне дәвам итәбез. Димәк, елның кайсы вакыты бу? Табышмак әйтү: “яшь килен суга бара, тәңкәләре коелып кала”( кар яву.)

Әйе, дәресебезнең темасы да “Ява карлар, яңа карлар”. Укытучы шигырьне яттан сөйли.
· Ни өчен яңа дип әйтәбез? ( чөнки  декабрь кыш башы, яңа карлар, һ.б.ш.)

· Игътибар белән тыңлап та, карап та барабыз, мин укыйм.

·  Шигырь ошадымы?

· Әйе, аны Р. Миңнуллин язган. ( автор турында кыскача сөйләү)

·  Менә без аның шигырен өйрәнәбез. Әйдәгез хәзер үзегез укыгыз.( Тулысынча үрнәк укучыдан укытам, калганнардан куплетлап).

· Әйдәгез әле, тагын кем сәнгатьлерәк укыйм ди? (укыйлар)

Физ минут, җыр. “ Менә шулай”,” Кар кызлары”.

· Балалар, укыйм-укыйм да, укыган саен шигырьдәге матурлык тагын да күбрәк ачыла кебек. Монда шагыйрь карларьны күп әйберләр белән чагыштырып, тагын да бизәп күрсәткән. Без дә шул бизәкләрне, ягъни чагыштыруларны табыйк әле. (балалар китаптан укып, табып әйтеп баралар, укытучы шул чагыштырулар язылган карточкаларны тактага куя).
· Балалар, ни сәбәпле шагыйрь тынычлык сүзен күп кабатлаган? (җаваплар тыңлау)

· Әйе, җир иң кирәге тынычлык бит. Һәр ел фасылына кергәндә теләкләр телиләр. Шигырьдә дә матур теләкләр бар. Сезгә дә Әти-әни, әби- бабайлар теләкләр телиләрме? Шигырьдә дә бар әйе бит. Ягез, кем тапты? (укыту)

· Шәфигуллин Р.” Хәерле көн телим” җырын башкара, кызлар вальс  бииләр.
3. Өй эшләрен яздыру, аңлату.

1) Үзеңә охшаган өлешне ятларга.

2) “ Сабантуй” газетасыннан кыш турында шигырьне сәнгатьле укырга өйрәнеп алып килергә.

3) Үзегез теләгән шигырьне рәсемләргә, исем куярга.

4.  Дәрес материалын ныгыту.

- кыш турында белгән шигырьләрне сөйләтү.
- тактадагы ике яңа шигырьне укыту.
- Куаныч кар булганда – дигән юлны ничек аңлыйсыз? (җаваплар)

5. Йомгаклау өлеше.

- Ярар укучылар, кыш турында бик матур, мәгънәле, күп мәгълүмат алдык. Хәзер белемнәрне бәялибез.(билгеләр кую).

- Бүгенге дәрестә нәрсәләр белдегез? ( җаваплар).

-Әйе, кар матур, ләкин авызга алырга ярамый, уйнаганда да йомшак кар белән уйныйбыз.

Матур җавапларыгыз өчен рәхмәт балалар.

